
Herri Lan Departamentuak 113 zati arriskutsu konpondu ditu Nafarroako errepide sarean, azken hamahiru urteetan
Istripu gehien gertatzen diren zatien 11. Jarduera Planaren arabera, bi zati arriskutsu daude: bata Iruñeko PA-30 ingurabidean, Uharteko sarbidean; eta bestea Tafalla eta Rincon de Soto arteko NA-115 errepidean, 17,7 eta 18,7 kilometro puntuen artean
2010eko maiatzak 6, osteguna.  Herri Lan, Garraio eta Komunikazio kontseilariak, Laura Alba Cuadradok, “Nafarroako errepide sarean istripu gehien gertatzen diren zatien 11. jarduera plana 2010-2012” aurkeztu du. Planaren arabera, istripuak pilatzen diren bi zati, arriskutsuak izan daitezkeen hamabi zati eta motorzaleek istripuak izaten dituzten lau zati kendu edo hobetuko dituzte.

Herri Lan Departamentuak 1998an jarri zuen martxan programa hori eta, ordudanik, 113 puntu arriskutsu zuzendu ditu. Gaur aurkeztu duten Planean aurreikusitako jarduerak gauzatutakoan, guztira 127 zati egongo dira zuzenduta.

Plan hori Nafarroako Gobernuaren Bide Segurtasuneko Estrategiaren barruan dago. Planaren helburu nagusia Europar Batasunak 2000. urtean jarritakoa da: 2010. urtea baino lehen zirkulazio istripuetan hildakoen kopurua erdira jaistea (Garraioaren Liburu Zurian dago jasoa hori).
11. Plana, 2010-2012 aldirako
Istripu gehien gertatzen diren zatien 11. Jarduera Plana egin dute 2005etik 2009ra gertatutako istripuak aztertuta. Zehazki, bi zati antzeman dituzte eta dagozkien neurri zuzentzaileak hartu dituzte. Neurrietako bat martxan dago, Iruñeko PA-30 ingurabidean, Uharteko sarbidean, hain zuzen. Bestea Tafallatik Rincon del Sotorako NA-115 errepidean dago, 17,7 eta 18,7 kilometro puntuen artean, eta dagoeneko programatu dute.

Planean jaso dituzten arriskutsuak izan daitezkeen hamabi zatiak hauek dira:
-N-121 A  Iruña – Behobia, Berrizaunen (57,2 – 58,3 KP).
-N-121 C: Tutera – Tarazona, Murchanteko bidegurutzea (5,9 – 7,7 KP).
-N-121: Iruña – Tutera, Los Abetos (71,8 – 73,0 KP).
-A-15  Leitzarango autobia, Azpirotz-Lekunberri (129,1- 127,5 KP).
-N-121 Iruña – Tutera, Marcillako bidegurutzea (54,6 – 56,5 KP).
-NA-134: Ebroko ardatza, Milagro-Azagra (41,9 – 43,5 KP).
-N-113 Iruña – Madril, Castejongo industrialdea (76,4 – 77,4 KP).
-N-121 Iruña – Tutera, Beriaingo sarbidea (7,6 – 9,3 KP).
-NA-122:  Lizarra – Andosilla, Aberingo bidegurutzea (5,0 -6,4 KP).
-NA-134: Ebroko ardatza, Carcarreko bidegurutzea (59,9 – 60,9 KP).
-NA-6840: Tutera – Murchante (1,5 – 2,5 KP).
-PA-30: Iruñeko ingurabidea, Artika-Berriozar (17,4 – 18,4 KP).
Eta motorzaleek istripuak izaten dituzten zatiak honako hauek:
-PA-30: Iruñeko ingurabidea, Noain (0,0 a 0,1 KP). 

-PA-31: Iruña hegoaldea-Aireportua (0,0-1,1 KP).
-PA-30: Iruñeko ingurabidea, Uharteko sarbidea (7,9-9,3 KP).
-N-121-C: Tutera-Tarazona, Tutera (1,5-2,5 KP).
Errepideetan, heriotza tasak %64,6 egin du behera 2000. urtetik
Azken bederatzi urteetan, Nafarroako errepideetan hildakoen kopuruak %64,6 egin du behera. 2000. urtean 99 lagun hil ziren foru erkidegoko errepide sarean eta iaz, 2009an, 35 lagun. Nafarroan 1999an lortu genuen EBk 2010erako jarritako helburua (lau urte lehenago beraz): hamar urtean hildakoen kopurua erdira jaistea, alegia. Alde horretatik, foru erkidegoa estatuko batezbestekoaren gainetik dago: estatuan hildakoen kopurua %55,7 jaitsi da.

Alba kontseilariak esan duen moduan, “Errepideen 2. Plan Zuzentzaileari esker sarea modernizatu, lurralde oreka erraztu eta, gainera, lehiatzeko gaitasuna handitu dugu; ondorioz, errepideak seguruagoak dira eta ezbehar kopuruak behera egin du. Hala, 3. Planak lan ildo hori jarraituko du, tokiko sareari arreta berezia jarrita eta premisatzat bideko segurtasuna hartuta”.
Istripu gehien gertatzen diren eta arriskutsuak izan daitezkeen zatiak
Jarduera planak egiteko, erreferentziatzat hartzen diren muga batzuk gainditzen dituzten istripu tasadun zatiak aztertzen dira; muga horiek aztergai den errepidearen ezaugarrien araberakoak izaten dira (zirkulazio maila, luzera, e.a.). Kalkuluak ateratzeko aurreko bost urteetan gertatutako biktimadun ezbeharrak hartzen dira aintzat.

Emaitzen arabera, bereizten dira istripu gehien gertatzen diren zatiak eta arriskutsuak zian daitezkeenak. Lehenbizikoak dira azken bost urteetan ezbehar kopuruen eta arriskugarritasunaren mugak gainditzen dituzten zatiak; eta bigarrenak dira muga horiek gainditu gabe Nafarroako errepide sareko istripu tasen mugen gainetik daudenak eta, epe motzean, zati arriskutsu izan daitezkeenak.
Behin toki arriskutsua antzemanda, nola kendu antolatzen da. Horretarako, zati horren ezaugarri geometriko edo funtzionalak aldatzeko jarduera zehatzak planifikatzen dira edo, bestela, proiektua handiagoak egiten dira (autobia bihurtzea, ibilbidea aldatzea, e.a.), arriskua ezabatze aldera.

